Na osnovu Poglavlja IV. odjeljak A. ¢lana 23., te Poglavlja III. ¢lana 15. i 16.
tacka d. Ustava Bosansko-podrinjskog kantona Gorazde (,,Sl. novine BPK Gorazde, br.
8/98; 10/00 i 5/03) i ¢lana 106. Poslovnika o radu Skupstine Bosansko-podrinjskog
kantona Gorazde (,,Sl. novine BPK Gorazde®, br. 10/08), Skupstina Bosansko-
podrinjskog kantona Gorazde na svojoj 25-toj redovnoj sjednici odrzanoj dana
29.07.2013. godine donosi:

ZAKON
O NEPROFITNO-SOCIJALNOM STANOVANJU
BOSANSKO-PODRINJSKOG KANTONA GORAZDE

| - OSNOVNE ODREDBE

Clan 1.
(Predmet regulisanja)

(1) Ovim Zakonom ureduju se uslovi za odrzivi razvoj neprofitno-socijalnog
stanovanja i na¢in obezbjedivanja i koriStenja sredstava za razvoj neprofitno-socijalnog
stanovanja, nacin dodjele i koristenja stambenih jedinica, kao i druga pitanja od znacaja
za neprofitno-socijalno stanovanje u Bosansko-podrinjskom kantonu Gorazde (u daljem
tekstu: Kanton).

Clan 2.
(Neprofitno-socijalno stanovanje)

(1) Neprofitno-socijalno stanovanje u smislu ovog zakona, jeste stanovanje
odgovaraju¢eg standarda koje se obezbjeduje uz podrsku drzave, entiteta, kantona,
odnosno jedinice lokalne samouprave, domacinstvima ili pojedincima koja iz socijalnih,
ekonomskih i drugih razloga ne mogu da obezbjede stan po trziSnim uslovima.

(2) Stanovanje odgovarajuceg standarda iz stava 1 ovog Clana je stanovanje koje je
u skladu sa naelima: zaStite javnog interesa; stabilnosti i trajnosti objekata; zaStite
zdravlja; zaStite zivotne sredine i1 prostora; zaStite od prirodnih i tehni¢ko-tehnoloskih
nesrea; zaStite od pozara, eksplozija i industrijskih incidenata; toplotne zaStite i
energetske efikasnosti.

Clan 3.
(Definicije)

(1) Pojedini pojmovi koristeni u ovom Zakonu imaju slijedece znacenje:
a) Stanovi za neprofitno-socijalno stanovanje u smislu ovog zakona su stanovi koji se
daju u zakup pod unaprijed utvrdenim uslovima korisnicima neprofitno-socijalnog
stanovanja.
b) Kantonalnom strategijom neprofitno-socijalnog stanovanja (u daljem tekstu:
Strategija) se odreduju dugoro¢ni i srednjoro¢ni ciljevi razvoja neprofitno-socijalnog
stanovanja, u skladu sa ukupnim ekonomskim i socijalnim razvojem, izvori i nacin



obezbjedivanja sredstava za realizaciju Strategije, razvoj neprofitno-socijalnog
stanovanja i drugi elementi od znacaja za neprofitno-socijalno stanovanje.

c) Akcionim planom se operativno razraduju ciljevi, mjere i aktivnosti definisane u
Strategiji neprofitno-socijalnog stanovanja, blize namjene kao i kategorije za odabir
korisnika, dinamika, nosioci u realizaciji Strategije, izvori i iznosi sredstava za realizaciju
Strategije (u daljem tekstu: Akcioni plan).

d) Zakupom stana u smislu ovog Zakona smatra se ugovor u vezi sa stanom prema
kojem vlasnik stana (zakupodavac) omogucuje drugom licu (zakupcu) pravo KoriStenja i
uzivanja stana tokom odredenog perioda uz propisanu mjese¢nu naknadu u obliku
zakupnine.

e) Korisnici neprofitno-socijalnog stanovanja u smislu ovog Zakona su: mladi, djeca
bez roditeljskog staranja, samohrani roditelji, porodice sa viSe djece, samacka
domacinstva, lica preko 65 godina starosti, osobe sa invaliditetom, ratni vojni invalidi,
civilni invalidi rata, izbjeglice i interno raseljena lica, Romi i pripadnici drugih socijalno
ranjivih grupa.

I - DOKUMENTI NEPROFITNO-SOCIJALNOG STANOVANJA

Clan 4.
(Strategija i Akcioni plan)

(1) Radi obezbjedivanja uslova za odrzivi razvoj neprofitno-socijalnog stanovanja
u Kantonu, a u cilju realizacije utvrdene kantonalne stambene politike, kojom se odreduju
i mjere za njeno sprovodenje, donosi se Kantonalna strategija neprofitno-socijalnog
stanovanja i Akcioni plan za njeno sprovodenje.

Clan 5.
(Nacin donosenja i rok vaZenja)

(1) Strategija i Akcioni plan donosi se za teritoriju Kantona.
(2) Strategija narocito sadrzi:
a) strateske ciljeve i mjere i uslove za njihovu realizaciju;
b) pokazatelje potrebne za prac¢enje ostvarivanja i stepen ostvarivanja ciljeva;
c¢) okvirna sredstva potrebna za sprovodenje Strategije;
d) prikaz uskladenosti ciljeva sa drzavnim razvojnim programom.

(3) Strategiju i Akcioni plan donosi Skupstina Bosansko-podrinjskog kantona
Gorazde (u daljem tekstu: Skupstina kantona) na prijedlog Vlade Bosansko-podrinjskog
kantona Gorazde (u daljem tekstu: Vlada kantona). Strategija se donosi za period od 10
(deset) godina.

(4) Strategiju i Akcioni plan za Vladu kantona priprema Ministarstvo za
urbanizam, prostorno uredenje i zaStitu okoline BPK Gorazde (u daljem tekstu:
Ministarstvo), u saradnji sa predstavnicima jedinica lokalne samouprave.

(5) Rok za donosenje Strategije je 12 (dvanaest) mjeseci od dana stupanja na
snagu ovog Zakona.

(6) Strategija i Akcioni plan se objavljuju u ,,SluZbenim novinama Bosansko-
podrinjskog kantona Gorazde.



111 - POSLOVI NEPROFITNO-SOCIJALNOG STANOVANJA

Clan 6.
(Obaveze organa uprave)

(1) Sredstva za neprofitno-socijalno stanovanje obezbjeduju Kanton, odnosno
jedinica lokalne samouprave.

(2) Posebnim propisom Vlada kantona ¢e utvrditi stanove Kantonalnog
stambenog fonda koji ¢e se koristiti za neprofitno-socijalno stanovanje i isti se ne¢e moci
koristiti u druge svrhe u periodu od 20 godina.

(3) Poslove u vezi sa neprofitno-socijalnim stanovanjem za stanove iz stava 1.
ovog cClana koje obezbjeduje Kanton vrs$i Ministarstvo putem Kantonalnog stambenog
fonda, a za stanove koje obezbjeduju jedinice lokalne samouprave navedene poslove vrse
nadlezne op¢inske sluzbe.

Clan 7.
(Kantonalni stambeni fond)

(1) Kantonalni stambeni fond, u smislu ovog Zakona, obavlja slijedece poslove:
a) ucestvuje u pripremi Strategije i Akcionog plana,
b) utvrduje program izgradnje stanova, odnosno ucestvuje u pripremi uslova i kriterija za
utvrdivanje standarda izgradnje stanova,
¢) planira budzetska sredstva za sprovodenje programa neprofitno-socijalnog stanovanja,
d) vrsi poslove u vezi prikupljanja sredstava za tekuce i investiciono odrzavanje i
izgradnju stanova,
e) provodi politiku izgradnje i kupovine stanova za neprofitno-socijalno stanovanje,
f) obezbjeduje, pribavlja, upravlja i daje u zakup stanove namjenjene za neprofitno-
socijalno stanovanje,
g) organizuje odrzavanje stambenih zgrada i stanova namjenjenih za neprofitno-socijalno
stanovanje,
h) vodi registar stanova.

Clan 8.
(Obaveze jedinica lokalne samouprave)

(1) Jedinica lokalne samouprave radi obezbjedivanja uslova za razvoj neprofitno-
socijalnog stanovanja:
a) ucestvuje u pripremi Kantonalne strategije neprofitno-socijalnog stanovanja;
b) donosi, u skladu sa Kantonalnom strategijom i Akcionim planom neprofitno-
socijalnog stanovanja, godiSnje programe neprofitno-socijalnog stanovanja;
C) planira budzetska sredstva za sprovodenje programa neprofitno-socijalnog stanovanja;
d) obezbjeduje razvoj neprofitno-socijalnog stanovanja putem odgovarajuce zemljiSne
politike 1 planiranja i uredenja prostora;
e) obezbjeduje odnosno pribavlja, upravlja i daje u zakup stanove namjenjene za
neprofitno-socijalno stanovanje;



f) organizuje odrzavanje stambenih zgrada i stanova namjenjenih za neprofitno-socijalno
stanovanje;
g) putem nadlezne sluzbe vodi registar stanova.

(2) U slucaju da jedinice lokalne samouprave ne mogu obavljati poslove iz stava
1. ovog Clana, iste mogu u dogovoru sa Ministarstvom za te poslove koristiti usluge
Kantonalnog stambenog fonda.

IV — NACIN OBEZBJEDENJA I KORISTENJA SREDSTAVA

Clan 9.
(Nacin obezbjedivanja sredstava)

(1) Sredstva za neprofitno-socijalno stanovanje obezbjeduju se iz:
a) budzeta Kantona,
b) budZeta jedinica lokalne samouprave;
c) donacija;
d) domacih i inostranih kredita;
e) drugih izvora u skladu sa zakonom.

Clan 10.
(Nacin koriStenja sredstava)

(1) Sredstva iz ¢lana 9. ovog Zakona koriste se za:
a) podsticanje razli¢itih vidova pribavljanja stanova za neprofitno-socijalno
stanovanije;
b) podsticanje partnerstva javnog i privatnog sektora u oblasti neprofitno-socijalnog
stanovanja;
c) druge namjene u skladu sa ovim Zakonom i Strategijom, te programom jedinica
lokalne samouprave.
(2) Detaljnija mjerila 1 kriterije za koriStenje sredstava za namjene iz stava 1. ovog
¢lana, utvrduju se propisom Vlade kantona na prijedlog Ministarstva, odnosno Op¢inskog
vijeca na prijedlog nadlezne opc¢inske sluzbe.

V — OPCI I POSEBNI KRITERIJI ZA KORISTENJE NEPROFITNO-
SOCIJALNOG STANOVANJA

Clan 11.
(Opéi kriteriji za koriStenje neprofitno-socijalnog stanovanja)

(1) Pravo na stan po osnovu neprofitno-socijalnog stanovanja imaju lica:

a) koja su drzavljani Bosne i Hercegovine;

b) koja imaju prebivaliSte na teritoriji Kantona;

€) koja u vlasni$tvu nemaju stan, odnosno kucu i ne koriste stan propisane povrsine;

d) ¢iji ukupni prihodi porodi¢nog domacéinstva po bilo kom osnovu ne prelaze visinu
prosjeéne mjesecne place na prostoru Kantona utvrdenu prema posljednjim
objavljenim podacima od strane nadleznog organa.



(2) Blizi uslovi 1 kriteriji za postupak dodjele 1 rangiranje korisnika po osnovu
neprofitno-socijalnog stanovanja utvrduju se propisom Vlade kantona odnosno
Opc¢inskog nacelnika.

(3) Uslovi 1 kriteriji za utvrdivanje standarda izgradnje stanova za neprofitno-
socijalno stanovanje utvrduje se propisom Ministarstva.

Clan 12.
(Posebni kriteriji za koristenje neprofitno-socijalnog stanovanja)

(1) Pravo na rjesavanje stambenih potreba u skladu sa ovim Zakonom imaju lica
koja su bez stana, odnosno lica bez stana odgovarajuceg standarda 1 koja iz prihoda koje
ostvaruju ne mogu da obezbijede stan po trziSnim uslovima.

(2) Posebni kriteriji za utvrdivanje reda prioriteta za rjeSavanje stambenih potreba
lica iz stava 1. ovog Clana su:

a) stambeni status;

b) visina primanja;

c) zdravstvano stanje;

d) broj ¢lanova domacinstva;
e) imovinsko stanje.

(3) Vlada kantona i jedinice lokalne samouprave u okviru svakog pojedinac¢nog
programa neprofitno-socijalnog stanovanja blize propisuju uslove i mjerila za rjeSavanje
stambenih potreba domacinstava iz stava 2. ovog ¢lana, u skladu sa uslovima i mjerilima
iz odgovaraju¢eg dokumenta Vlade kantona.

(4) Uslovi i mjerila iz stava 2. i 3. ovog ¢lana propisuju se u skladu sa mjerama i
politikama definisanim u strateSkim dokumentima Kantona i u cilju podsticanja programa
razvoja Kantona.

VI — ZAKUP STANA
Clan 13.

(1) Pravo na zakup stana moze ste¢i lice koje ispunjava uslove po 0snovu
neprofitno-socijalnog stanovanja iz ¢lana 11. 1 12. ovog Zakona, Samo na 0snovu ugovora
o zakupu izmedu zakupodavca 1 zakupoprimca zaklju€enim u pismenoj formi, u skladu sa
odredbama Zakona o zakupu stana u Bosansko-podrinjskom kantonu Gorazde.

(2) Zakupodavac je duzan da sa zakupcem zaklju¢i ugovor o zakupu stana na
odredeno vrijeme, na period do 5 godina, sa pravima 1 obavezama zakupca, uz godi$nju
provjeru uslova i kriterija iz ¢lana 11. 1 12. ovog Zakona.

(3) Zakupodavac predaje stan zakupcu u stanju uslovnom za stanovanje.

(4) Zakupodavac 1 zakupac sastavljaju zapisnik kojim se utvrduje stanje u kojem
se stan nalazi u vrijeme predaje stana.



Clan 14.
(Zakupnina)

(1) Za zakup stana iz ¢lana 13. ovog Zakona placa se zakupnina koja se odreduje
u zavisnosti od opremljenosti stana, iskoristivosti stana, troSkova odrzavanja zajednickih
dijelova zgrada, zone gradevinskog zemljista u kojoj se stan nalazi kao i povrSine stana (u
daljem tekstu: zakupnina).

(2) Bliza mjerila 1 kriteriji za utvrdivanje visine zakupnine utvrduje se propisom
Vlade kantona.

Clan 15.

(1) Ako se zbog izmjene propisa iz ¢lana 14. stav 2. ovog Zakona promjeni iznos
zakupnine, zakupac je duzan da placa tu zakupninu, a obracun ¢e biti ureden anexom
ugovora.

Clan 16.

(1) U slucaju smrti zakupca, njegova prava i obaveze prelaze na lice iz
domadinstva koje je odredeno u ugovoru o zakupu stana, ukoliko ispunjava uslove po
osnovu neprofitno-socijalnog stanovanja iz ¢lana 11. 1 12. ovog Zakona.

(2) Lice iz stava 1. ovog ¢lana duzno je da u roku od 60 dana od dana nastale
promjene, zatrazi zaklju€enje ugovora o zakupu sa zakupodavcem.

(3) Ako zakupac stekne pravo svojine, odnosno pravo zakupa na drugom stanu,
stan koji je prethodno koristio kao zakupac duzan je u roku od 30 dana vratiti
zakupodavcu.

Clan 17.

(1) Stanovi za neprofitno-socijalno stanovanje pribavljeni sredstvima
obezbjedenim u skladu sa ¢lanom 9. ovog Zakona koji se daju u zakup, ne mogu se
otkupljivati, niti davati u trajno vlasniStvo.

(2) Korisnici stanova za neprofitno-socijalno stanovanje ne mogu davati u
podzakup ili otudivati stan za neprofitno-socijalno stanovanje na koji su stekli pravo u
skladu sa ovim Zakonom.

VIl - PRELAZNE I ZAVRSNE ODREDBE
Clan 18.
(1) Sve podzakonske akte neophodne za sprovodenje ovog Zakona donijece Vlada

kantona na prijedlog Ministarstva ili Ministar, svako u okviru svoje nadleznosti, u roku
od godinu dana od dana stupanja na snagu ovog Zakona.



Clan 19.

(1) Ovaj Zakon stupa na snagu osmog dana od dana objavljivanja u ,,Sluzbenim
novinama Bosansko-podrinjskog kantona Gorazde®.

SKUPSTINA PREDSJEDAVAJUCI SKUPSTINE
BOSANSKO-PODRINJSKOG KANTONA
GORAZDE Suad Doslo

Broj: 01-02-562/13
29. jula 2013. godine
Gorazde



